
Shri Janaki Jayati Stotram

શ્રીજાનકીજયતિસ્તોત્રં

અર્ચ્યાં શિવાર્ચિતાં   દિવ્યૈરલઙ્કારૈરલઙ્કૃતામ્ ।
સ્તુતિં  ચકાર સ્તોત્રેણ મહાવિષ્ણુર્મહાશિવઃ॥ ૧॥
શ્રીમહાવિષ્ણુરુવાચ -

જયતિ જનકપુત્રી રામ વામાઙ્ક સંસ્થા
જયતિ યુગવિધાત્રીં  વિશ્વધાત્રીં  કરાબ્જા ।
કનકસદનશોભાં લોકચિત્રાં લિખન્તીં
રઘુવરવરભાગા ભાવિની મઙ્ગલં  મે॥ ૨॥
કનકભવનખણ્ડે પાદસઞ્ચારણાદ્વૈ
સિતમણિગણભૂમિઃ પદ્મરાગાસ્તિ યસ્યા ।
જયતુ જનકજાયા ચિન્મયી બ્રહ્મરૂપા
રઘુવરમુદદાત્રી સદ્ગુણાનાં ધરિત્રી॥ ૩॥
મુકુરગૃહરમન્ત્યાશ્ચન્દ્રકોટિશ્ચભિત્તૌ
સતતમુદયમસ્યાઆસ્ય મેવા કરોદ્વૈ ।
કલિત કમલશ્રેણી તત્ર તત્રૈવ જાતા
કરકમલ વિભાવૈર્નિર્દિશન્ત્યાશ્ચ     ચિત્રમ્॥ ૪॥
જયતિ જનકપુત્ર્યાઃ પાદપદ્મપ્રભાવો
યદનુગતનખાનાં પઙ્ક્તિતશ્ચન્દ્રપઙ્ક્તિઃ   ।
વિલસતિ ખલુ લોકે ભિન્ન બ્રહ્માણ્ડકે સ્વે
તદભિગત કલૈકા શઙ્કરસ્યાપિ ભાલે॥ ૫॥
જયતિ જનકપુત્ર્યાઃ પાદસઞ્ચારણ શ્રી-
શ્ચકિતમપિ વિધત્તે યાઞ્ચ વીક્ષ્યેન્દ્ર નાગાઃ ।
નિજ હૃદિ તનુભાવં રાજહંસાઃ વિદધ્યુઃ
રઘુવરરસ મૂર્તિર્વીક્ષ્ય   મોદાબ્ધિ મગ્નઃ॥ ૬॥

જયતિ જનકજાયાનેત્રયુગ્મં વિશાલં
રઘુવર રસવાંસ સૌકુમાર્યાદિ ભાસમ્ ।
પ્રણતજન દયાર્દ્રં કોપ ભાવાઽસ્પૃશં
વૈ મુકુલિતમિવદોષાન્વીક્ષિતું  સેવકાનામ્॥ ૭॥
જયતિ જનકપુત્ર્યા મુદ્રિકા કઙ્કણાભ્યાં
વિભૂષિત કરયુગ્મં કઞ્જમેવાપ્ત નાલમ્ ।
નિજકૃતદુરિતેભ્ય સ્ત્રાશમેવાપ્તકેષુ
સ્વભયવરદમુદ્રં સ્વાશિષાંવત્સુમુદ્રમ્॥ ૮॥
જયતિ જનકપુત્ર્યારાગવિદ્યા સમગ્રં
રઘુપતિમતિકર્ષં મોદવર્ષં વિચિત્રમ્ ।
અમિતગતિ સુતાલં મૂર્છનાગ્રામજાલં
સ્વરમુનિમિતયુક્તં ગ્રામયુક્તં ત્રિભિર્વૈ॥ ૯॥
જયતિ જનકજાયા ભારતી ભવ્યરૂપા
વસુરસપરિપૂર્ણાશબ્દશદ્મા મૃતાસા ।
ઋજુ રચિતપદાનાં સંહિતા સંસ્કૃતા યા
રઘુપતિ મતિ દીક્ષાલઙ્કૃતેર્યુગ્મશિક્ષા॥ ૧૦॥
જયતિ જનકપુત્ર્યાઃ પારમૈશ્વર્યભાવો
સુરાનરમુનિસિદ્ધૈર્યાઞ્છયા સ્તૂયમાનઃ ।
અમિત વિભવલક્ષ્મીર્લોકબ્રહ્માણ્ડભિન્નાઃ
પ્રભવતિ ખલુ યસ્યા અંશતસ્તાન્નિષેવે॥ ૧૧॥
જગદુદયકરૈકા કાલરૂપાદ્વિતીયા
પુનરપિગતમધ્યે પાલને પાતુ દક્ષા ।
તવપદનખા દીપ્ત્યા શક્તિરેકાસમર્થા
પ્રભવતિ ખલુ સીતાતિસૃણાં ભૂતભાવા॥ ૧૩॥
તવ પતિપદ સ્વઙ્કાદ્ બ્રહ્મવિષ્ણુર્હરોઽયં
અનુજભવગતરૂપાસ્તેઽપિ તાભિઃસમેતા ।
રચયતિપુનરેકાપાલયેત્ ભક્ષયેદ્વૈ
નિવસતિ નિજલોકે યાવદીક્ષ્યાસ્તિ તે વૈ॥ ૧૩॥
ત્વમસિપરતમેશી નૈવ ત્વત્તઃ
પરાસ્યાત્તવપતિ રઘુનાથોઽસૌ સમસ્તાત્પરાત્મા ।

નનુ ભવતિ તુ ભેદોલિઙ્ગવ્યાખ્યાનશાસ્ત્રે
ભવતિ ન ખલુતત્ત્વે રામ સીતાસ્વરૂપે॥ ૧૪॥
તવગુણગણ મૂર્ત્તિઃ   સ્યામહં રામચન્દ્રઃ
પ્રથમ ગુરુવરં મે શ્રીમહાશમ્ભુરાસ્તે ।
ઉરરિ કુરૂ મમેદં સ્તોત્રકં રામસીતે
કૃતમપિ ગુરૂણા મે સાહસં સ સ્વરોક્તમ્॥ ૧૫॥
શ્રીયાજ્ઞવલ્ક્ય ઉવાચ -

એવં કૃત્વા  સ્તવં દેવં દેવો મહાવિષ્ણુર્મહાહરઃ ।
સમુવાચ શિવં દેવં પ્રશંસાપૂર્વયા ગિરા॥ ૧૬॥
॥ શ્રીસ્વામી જનકરાજકિશોરીશરણ શ્રીરસિક અલી વિરચિતં

અમરરામાયણાન્તર્ગત શ્રીજાનકીજયતિસ્તોત્રં સમ્પૂર્ણમ્॥

